
gi pada Berhala, aken saksiken ija poenja soempah, njang dengan soenggoe hati, ija nanti djoendjoeng apa Keizer poenja prentah.

Keizer soeka hati meliat Hian Tjong poenja kelakoean njang begitoe setia, laloe berkata: „soedarakoe! toenggoe sampe dapet hari njang baik baroe soedara boleh brangkat.”

Keizer bersama pengiringnja lantas poelang di astana, Hian Tjong poelang di klenteng „Hongloksie,” ija-itoe tempat tinggalnja tempo bermoela ija masieh ketjil, di itoe klenteng poenja Padri-Padri soeda sama denger kabar, njang goeroenja („Soehoe”) trima prentah Keizer bakal pigi ambil kitab-kitab di „Seethian,” marika pada keloewar menjamboet sembari berkata: „Moerid sering-sering denger orang kata, di „Seethian” poenja perdjalanan banjak sekali bahajanja, ada matjan dan siloeman njang menjoesahken di djalanan, moerid koewatir sekali ada pigi nanti tiada ada poelangnja.”

Hian Tjong menjaoet: „akoe telah sanggoep trima ini prentah, kaloek sampe tida djadi pigi, tentoe akoe terkena dosa, dan selamanja termasoekken dalem Neraka, mati-hidoep poen beloen tentoe, akoepesen padamoe, kaloek akoe pigi soeda 2, 3, 5, sampe 7 tahoen lamanja, kamoe tjoema boleh liat di pinggir pintoe klenteng poenja poehoen Ringin, kaloek tjabangnja mengadep ka'sebelah timoer (wetan), itoe tandanja njang akoe bisa kombali poelang, kaloek tida tentoe sekali tida boleh terharep lagi”

